  ԱՄՓՈՓԱԹԵՐԹ 2  
«Փոքր ՀԷԿ-երի կառուցման և շահագործման համար շրջակա միջավայրի վրա ազդեցության գնահատման չափորոշիչներ հաստատելու մասին» ՀՀ կառավարության որոշման նախագծի վերաբերյալ  շահագրգիռ մարմինների առաջարկությունների և առարկությունների

	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
18.08.2017թ.
N 02/14/14712-17 գրություն
	«Փոքր ՀԷԿ-երի կառուցման և շահագործման համար շրջակա միջավայրի վրա ազդեցության գնահատման չափորոշիչներ հաստատելու մասին» Հայաստանի Հանրապետության կառավարության որոշման լրամշակված  նախագիծը համապատասխանում է Հայաստանի Հանրապետության օրենսդրության պահանջներին:
	
	

	ՀՀ տնտեսական զարգացման և ներդրումների նախարարություն
18.08.2017թ. N 05/16.6/8320-17 գրություն
	Առաջարկություններ և առարկություններ չկան:
	
	

	ՀՀ էներգետիկ ենթակառուցվածքների և բնական պաշարների նախարարություն
30.08.2017թ.
N 03/22.3/4961-17 գրություն
	Նախագծի վերաբերյալ ՀՀ էներգետիկ ենթակառուցվածքների և բնական պաշարների նախարարությունը մնում է իր կարծիքին, բացառությամբ Նախագծի հավելվածի 2-րդ կետի 3-րդ ենթակետով սահմանվող գետի ծանրաբեռնվածության 40 տոկոս ցուցանիշի վերաբերյալ մեր կողմից ներկայացված առարկության:

	[bookmark: _GoBack]Չի ընդունվել:





	Ներկայացված կարծիքի առաջին մասի վերաբերյալ.
Ստեղծված բնապահպանական խնդիրները լուծելու, ջրօգտագործման ժամանակ ջրաէկոհամակարգի պահպանությունը և հավասարակշռությունը ապահովելու համար անհրաժեշտություն է առաջացել սահմանել փոքր ՀԷԿ-երի կառուցման և շահագործման համար չափորոշիչներ: Նախագծով սահմանված չափորոշիչները նախատեսվող գործունեության իրականացման արդյունքում շրջակա միջավայրի առանձին բաղադրիչների, բնական ռեսուրսների, պայմանների հնարավոր փոփոխությունների և դրանց ծավալների հնարավոր ազդեցության ամբողջական, գումարային գնահատման գործընթացը ճշգրիտ, հիմնավորված կազմակերպելու համար անհրաժեշտ  ցուցանիշներ են, ինչը նաև փորձաքննության կարևորագույն սկզբունք է:
Շրջակա միջավայրի վրա ազդեցության գնահատում իրականացնելիս հաշվի են առնվում ազդեցության աստիճանը` հիմք ընդունելով ազդեցության ենթակա տարածքի աշխարհագրական դիրքը, բնակչության թիվը, ազդեցության հավանականությունը, բարդությունը, աստիճանը, տևողությունը, հաճախականությունը և տարբեր ազդեցությունների գումարային բնույթը, որն էլ հիմք է հանդիսացել սույն նախագծով ներկայացված չափորոշիչների սահմանման համար, որոնց կիրարկումը  կկանխարգելի կամ կնվազեցնի շրջակա միջավայրի վրա փոքր ՀԷԿ-երի վնասակար ազդեցությունները:
Միաժամանակ հայտնում եմ, որ շրջակա միջավայրի վրա ազդեցության գնահատում իրականացնելիս առաջնորդվում են ՀՀ-ում գործող բնապահպանական, առողջապահական, շինարարական նորմերի և կանոնների պահանջներով:


	ՀՀ հանրային ծառայությունները կարգավորող 
Հանձնաժողով
01.09.2017թ.
N ՌՆ/2.3-56/677-17 գրություն
	ՀՀ հանրային ծառայությունները կարգավորող Հանձնաժողովը հայտնում է, որ հանձնաժողովի 2017 թվականի օգոստոսի 4-ի №ՌՆ/2.3-56/588-17 գրության 3-րդ կետի վերաբերյալ ներկայացված պարզաբանումները լրացուցիչ հստակեցման կարիք ունեն, մասնավորպես՝ տվյալ չափորոշիչները չեն պարունակում հաշվարկման մեխանիզմներ կամ հղումներ համապատասխան իրավական ակտերին։
Միևնույն ժամանակ, հաշվի առնելով, որ համաձայն ներկայացված պարզաբանումների` Նախագծով սահմանվող չափորոշիչները կիրառվելու են շրջակա միջավայրի վրա ազդեցության գնահատման ժամանակ, ինչը ենթադրում է արդեն իսկ ջրօգտագործման թույլտվություն, էլեկտրական էներգիայի (հզորության) արտադրության լիցենզիա ստացած և նախագիծ իրականացրած տնտեսվարող սուբյեկտների իրավունքների հնարավոր սահմանափակում` այն դեպքում, երբ վերջիններիս կողմից կատարվել են բավականաչափ ներդրումներ։ Ուստի, անհրաժեշտ է նշված չափորոշիչները (մասնավորապես՝ Նախագծի հավելվածի 2-րդ կետով սահմանված ջրառին առնչվող 1-6 չափորոշիչները) կիրառել ջրօգտագործման թույլտվության տրամադրման հայտերը քննարկելիս։
	Չի ընդունվել:
	Շրջակա միջավայրի վրա ազդեցության գնահատում իրականացնելիս հաշվի են առնվում ազդեցության աստիճանը` հիմք ընդունելով ազդեցության ենթակա տարածքի աշխարհագրական դիրքը, բնակչության թիվը, ազդեցության հավանականությունը, բարդությունը, աստիճանը, տևողությունը, հաճախականությունը և տարբեր ազդեցությունների գումարային բնույթը, որն էլ հիմք է հանդիսացել սույն նախագծով ներկայացված չափորոշիչների սահմանման համար: Նախագծով սահմանված չափորոշիչները նախատեսվող գործունեության իրականացման արդյունքում շրջակա միջավայրի առանձին բաղադրիչների, բնական ռեսուրսների, պայմանների հնարավոր փոփոխությունների և դրանց ծավալների հնարավոր ազդեցության ամբողջական, գումարային գնահատման գործընթացը ճշգրիտ, հիմնավորված կազմակերպելու համար անհրաժեշտ ցուցանիշներ են, ինչը նաև փորձաքննության կարևորագույն սկզբունք է:
Միաժամանակ հայտնում եմ, որ շրջակա միջավայրի վրա ազդեցության գնահատում իրականացնելիս առաջնորդվում են ՀՀ-ում գործող բնապահպանական, առողջապահական, շինարարական նորմերի և կանոնների պահանջներով: Մասնավորապես՝ աղմուկի  սահմանաչափը որոշվում է ՀՀ քաղաքաշինության նախարարի 2014 թվականի մարտի 17-ի N 79-Ն    հրամանով հաստատված «ՀՀՇՆ 22-04-2014 «Պաշտպանություն աղմուկից» շինարարական նորմերի և ՀՀ առողջապահության նախարարի 2002թ. մարտի 6-ի N 138 հրամանով հաստատված N2-III-11.3 սանիտարական նորմերի պահանջների համաձայն, իսկ  բնակավայրի հեռավորությունը՝ ՀՀ քաղաքաշինության նախարարի  2014 թվականի հոկտեմբերի 14-ի N 263-Ն հրամանով հաստատված «ՀՀՇՆ 30-01-2014 «Քաղաքաշինություն. քաղաքային և գյուղական բնակավայրերի հատակագծում և կառուցապատում» շինարարական նորմերի պահանջների համաձայն:



